
ӨӨРИЙН ЭРХИЙГ МЭД 
Танд тусламж шаардагдвал энэхүү товхимолд дурдсан утаснуудад залгаарай. 

 

Америкийн Нэгдсэн Улсад богино хугацаагаар  ажиллах, суралцахаар цагаачлалын бус виз 

мэдүүлсэн Танд энэхүү товхимлыг  хүргэж байна. Товхимлын зорилго нь АНУ-д очсон үед 

өөрийн  эдлэх ёстой эрхийг ойлгож мэдэхэд тань туслахад оршино. Та АНУ-д хэдийгээр 

богино хугацаагаар аж төрөх боловч тус улсын иргэд болон оршин суугчдын  ажлын 

байранд эдэлдэг  үндсэн эрхийн олонхийг эдлэх болно. 

 

Ажлын байрны эрхүүдийг энэ товхимол Танд ерөнхий байдлаар танилцуулна. Өөрийн 

эрхийг ойлгож мэдэх нь дарлал мөлжлөгөөс биеэ хамгаалахад тань тус болох юм. АНУ-д 

очоод хэн нэгнээс тусламж хүсэх шаардлага гарвал эл товхимлыг  байнга биедээ авч 

яваарай. 

 

 Хүний наймаа гэх мэт мөлжлөгийн хамгийн ноцтой хэлбэрээс  биеэ хамгаалахад ч энэ 

товхимол Танд туслах болно. Хүний наймааны гэмт хэрэг бол  ажил олгогч эзэд  болон 

бусад  этгээд тухайн нөхцөл байдлыг орхиж гарах эрх үгүй гэж хувь хүнд  бодогдуулахаар  

бие махбодь, сэтгэл санааны хүчирхийлэл үйлдэж байгаа орчин цагийн боолчлолын хэлбэр 

юм. Мөлжлөгийн  хөдөлмөр эрхэлж байна гэдгээ ойлгож мэдэх нь тусламж дэмжлэг 

авахад чиглэсэн анхны алхам юм. 

 

Та АНУ-д ирээд ажлын байранд энэ мэт бэрхшээлтэй тулгарвал нэн даруй тусламж  хүсэх 

хэрэгтэй. Таныг АНУ-д хууль ёсны эрхгүй нэгэн гэж ажил олгогч тань хэлбэл түүнд битгий 

итгээрэй. Ажил олгогч, гэрээлэгч, ажилчин элсүүлэгч нараас хууль зүйн зөвлөгөө битгий 

аваарай.  Зөвхөн таныг төлөөлөх өмгөөлөгчөөс  эрх зүйн зөвлөгөө авах нь зүйтэй. 

 

Эрх тань зөрчигдөж байна гэж үзвэл Танд тусалж чадах орон нутгийн байгууллагуудтай 

холбогдоход энэ товхимолд  буй утасны дугаарууд тус болно. Дурдсан байгууллагуудтай 

холбогдохоос бүү  эмээгээрай. Тэд Танд туслах болно. 
 

Энэ товхимол нь эрх зүйн зөвлөгөөг орлохгүй. АНУ-д богино хугацаагаар ажиллах, 

суралцах  визийн  олон төрөл байдаг тул өөрийн визний талаар нэмэлт мэдээлэл авахаас  

эмээх шаардлагагүй. 

 

 

ТАНЫ ЭРХ АМЕРИКИЙН НЭГДСЭН УЛСАД 
 

Та АНУ-д богион хугцааагаар ажиллах эсвэл суралцахаар ирсэн 

үү?  

 

Та АНУ-д байх хугацаагаа сонирхолтой бөгөөд ашигтай 

өнгөрүүлнэ гэдэгт бид итгэж байна. Хэрэв аливаа бэрхшээл 

тулгарвал танд эдлэх эрх, авах тусламж бий. 
 

Танд дараах эрхүүд бий:  

 Шударга харилцаа, шударга хөлс авах, 

 Албадан хөдөлмөр эрхлэхгүй байх, 

 Паспорт, биеийн байцаалтын бусад бичиг баримтыг өөртөө 

хадгалах, 

 Ажил олгогчийн хариу үйлдлээс эмээхгүйгээр аливаа 

хүчирхийллийг мэдээлэх, 

 Хөдөлмөрийн, цагаачлалын, үйлдвэрчний болон бусад  

байгууллагаас тусламж хүсэх, 

 АНУ-ын шүүхэд хандах. 
 

Эдгээр болон бусад эрхийг тань энэхүү товхимолд тайлбарлах болно. 

 

--------------------------------------------------------------

Тантай зүй бус харьцсан, эрх тань зөрчигдсөн бол дараах төлбөргүй 

шууд утсанд хандана уу. 

Хүн худалдаалах гэмт хэргийн эсрэг үндэсний төв 

24 цагийн ажиллагаатай үнэгүй шугам 

1-888-373-7888 

(төрийн бус байгууллага ажиллуулдаг) 

Хүн худалдаалах болон ажиллах хүчний мөлжлөгийн эсрэг 

Санал гомдол хүлээн авах утас 

Даваа – Баасан 

(09.00-17.00 Зүүн эргийн цагаар)  

1-888-428-7581 

(АНУ-ын Хууль зүйн яам ажиллуулдаг) 

Хэрэв таны амь насанд  аюул тулгарсан бол 911 дугаарт 

яаралтай холбогдох хэрэгтэй. 

 

 

ЭРХ ТАНЬ ЗӨРЧИГДВӨЛ ЭДГЭЭР ТӨЛБӨРГҮЙ  УТСАНД  
ХОЛБОГДОНО УУ: 

 
ХҮНИЙ НАЙМААНЫ ГЭМТ ХЭРГИЙН ЭСРЭГ ҮНДЭСНИЙ ТӨВ 

1-888-373-7888 (24 цагаар ажиллагаатай) 
 

ХҮНИЙ  НАЙМАА БОЛОН АЖИЛЛАХ ХҮЧНИЙ 
МӨЛЖЛӨГИЙН ЭСРЭГ САНАЛ ГОМДОЛ ХҮЛЭЭН АВАХ УТАС 

1-888-428-7581 
(Даваа – Баасан, 09.00-17.00 Зүүн эргийн цагаар) 

ЗӨВЛӨГӨӨ 

АНУ руу явахаасаа өмнө түр 

ажилчин зуучилдаг 

байгууллага эсвэл түр 

ажилчнаар ажиллаж байсан 

хүмүүстэй уулзаж АНУ-д 

очсон хойно аливаа асуудал 

тулгархад холбогдож 

туслалцаа авах зорилгоор 

тэдгээрийн нэр, утасыг 

тэмдэглэж авах. 

 
 

 

Шударга харьцаа, хийсэн ажлынхаа хөлсийг шударгаар авах эрхүүдийн талаар 5 

дугаар хуудаснаас дэлгэрүүлж үзнэ үү. 

 

Албадан хөдөлмөр эрхлэхгүй байх эрхийн талаар 7 дугаар хуудаснаас дэлгэрүүлж 

үзнэ үү. 

 

Энэхүү товхимол нь АНУ-ын Холбооны хууль, 

 Олон нийтийн хуулийн 110-457 дугаар зүйлд үндэслэгдсэн.  

АНУ-ын Засгийн газар нь хууль дүрмийг  

чандлан сахих, тус улсад зорчин ирэгчдийн  

эрх ашгийг хамгаалах зорилгын үүднээс  

энэхүү товхимлыг гаргасан болно.  

АНУ-ын Засгийн газар нь  

хүний наймаа болон хөдөлмөр эрхлэх 

 эрх зөрчигдөхийн эсрэг  

тэмцэх үүрэг хүлээсэн байдаг. 



---------------------------------------------------------

 
 

 Хэрэв та туслалцаа хүсэхээр оролдвол 

чамд хүмүүс итгэхгүй гэж хэлэх, 

 Өөрийнхөө талаар худал зүйл хэлэхийг 

танд зааварлах. 

 

2.  Эдгээр зүйл надад тохиолдвол 

хэрхэх   ёстой вэ?  

 

 Танд эдгээр зүйлийн аль нэг нь 

тохиолдох буюу та аюултай байдалд 

орвол даруйхан  911 рүү болон Хүний 

наймааны эсрэг тэмцэх үндэсний төв 

рүү (1-888-373-7888), Хүний наймаа 

болон хөдөлмөрийн мөлжлөгийн талаар 

санал гомдол хүлээн авах (1-888-428-7581) төв рүү 

залгах хэрэгтэй. Тухайн орон нутагт хүний наймааны хохирогчдод туслалцаа 

үзүүлдэг, Танд тусалж чадах орон нутгийн байгууллагатай тэд таныг холбож өгөх 

болно. 

 Танд бодит аюул нүүрлэсэн бол 911 утас руу залгаж цагдаа дуудах ба энэхүү 

товхимлоо үзүүлэн өөрт тань учирсан дарамтын талаар хэлэх хэрэгтэй. 

 

3.  Дарамтын талаар мэдээлбэл намайг алдбадан буцаах  болов уу? 

 

Дарамтын талаар мэдээлсэн хүмүүсийг хамгаалах хөтөлбөрүүд байдаг. Цагаачлалын талаар 

асуудалтай байсан ч өөрт учирсан дарамтын тухай мэдээлэхээс эмээх хэрэггүй. Та таны 

ажил олгогч эзэнд үйлчилдэггүй цагаачлалын асуудлаар тусалдаг өмгөөлөгчтэй зөвлөх 

хэрэгтэй. Тийм өмгөөлөгчийг хайж олоход шууд утас танд туслах болно. 

 

 Та хүний наймаа түүнчлэн бэлгийн хүчирхийлэл, хүчин зэрэг ноцтой гэмт хэргийн 

хохирогч болсон тохиолдолд та хүний наймааны хохирогчийн “Т”, бусад төрлийн 

гэмт хэргийн хохирогчийн “U” ангиллын виз хүсэх эрхтэй. Цагаачлалын 

статусынхаа талаар сэтгэл зовнидог тодорхой төрлийн гэмт хэргийн хохирогч 

нарыг хамгаалах зорилгын үүднээс бий болгосон визийн эдгээр ангиллыг хүмүүс 

тэр бүр сайн мэддэггүй учир Танд тусалж буй хүмүүст энэ тухай та хэлж өгөх нь 

зүйтэй. 

 

4. Хүний наймааны хохирогчид ямар  төрлийн үйлчилгээ авах боломжтой вэ? 

 

 Та  АНУ-д хүний наймааны хохирогч болсон тохиолдолд холбооны болон муж 

улсын хөтөлбөрийн хүрээнд зарим төрлийн хангамж, үйлчилгээ, цагаачлалын  

хөнгөлөлт эдлэх эрхтэй. 

 Эмнэлгийн, сэтгэцийн эрүүл мэндийн, орон сууцны, цагаачлалын болон 

хуулийн асуудлаарх эрх зүйн зөвлөгөө авах, ажил эрхлэх, нийгмийн 

халамжид хамрагдах гэх мэт үйлчилгээнд хамрагдахад тань туслах олон 

байгууллага бий. 

 

 

 
 

САНАМЖ 

Танд биеэ хамгаалах олон арга бий 

 Паспортоо найдвартай, өөрөө хялбархан авч болохуйц газарт 

байнга хадгал. 

 Паспорт, виз, хөдөлмөрийн гэрээнийхээ хуулбарыг  эх нутагтаа 

байгаа  төрөл  

төрөгсөд, найд нөхөддөө үлдээ. 

 Өөрийн улсын Элчин сайдын яамны утасны дугаарыг биедээ 

байнга авч яв. 

 АНУ-д очсон  хойноо ашиглах үүднээс энэ товхимлыг гар дороо 

байлга. 

 Ажилласан хоног, цаг болон хэзээ хэдий хэмжээний цалин хөлс 

авсанаа сайтар тэмдэглэ. 

 Танд тусламж хэрэгтэй бол Хүний наймааны эсрэг тэмцэх 

үндэсний төвийн  

1-888-373-7888 (24 цагийн ажиллагаатай) мөн Ажиллах хүчний 

мөлжлөгийн эсрэг  

санал гомдол хүлээн авах 1-888-428-7581 (долоо хоногийн ажлын 

өдрүүдэд  

 зүүн эргийн цагаар өглөө 9-17 цагийн хооронд) дугаарт утсанд 

холбогдоорой. 

ЗӨВЛӨГӨӨ 
АНУ-д  очоод паспорт, 

бусад бичиг баримтаа 

найдвартай газарт  

хадгалах нь зүйтэй.  

Ажил олгогч тань  

 таны паспортыг авах 

эрхгүй. 

 
Хүний наймаа 
 

1. Хүний наймаа гэж юу вэ? 

 

АНУ-д хувь хүнд учирч болох  ажлын байрны хамгийн ноцтой хүчирхийллийн тоонд хүний 

наймаа багтдаг. Хүнийг хүсэл зоригийнх нь эсраг, мөлжлөгийн зорилгоор 

ажиллуулах,тээвэрлэх,саатуулах нь хүний наймаанд тооцогддог. Хүний наймааны 

дэлгэрэнгүй тодорхойлолтыг www.state.gov/g/tip/   вэб хуудасны (Legislation-Trafficking 

Victims Protection Act) хэсгээс үзнэ үү. 

 

Заналхийлэл ба айдас: 

Ажил олгогчид болон тэдэнд тусалдаг хүмүүс таныг болон бусад ажилчдыг ажлаа хаяж 

явах оролдлого хийлгэхгүйн үүднээс заналхийлэх болон бусад айлган сүрдүүлэх үйлдэл 

хийж болзошгүй. Жишээ нь: 

 Зодох, биеийн хүчирхийлэл, бэлгийн хүчирхийлэл; 

 Зодoх, биеийн болон бэлгийн хүчирхийлэл үйлдэхээр айлган сүрдүүлэх; 

 Түгжих буюу хорьж цагдах; 

 Явахыг завдах, гомдол мэдүүлэх, нөхцөл байдлыг мэдэгдэх, эрх баригчдаас 

тусламж хүсэхийг оролдсон ажилчин, түүний гэр бүлд хор хохирол учруулна 

хэмээн сүрдүүлэх; 

 Явахыг завдах, гомдол мэдүүлэх, нөхцөл байдлыг мэдэгдэх, эрх баригчдаас 

тусламж хүсэхийг оролдсон ажилчныг албадан гаргах, баривчлуулах, цагдаад 

өгөхөөр сүрдүүлэх; 

 Явахыг завдах, гомдол мэдүүлэх, нөхцөл байдлыг мэдэгдэхийг завдсан, тусламж 

хүссэн бусад ажилчдыг Ажил олгогч болон түүнтэй ажилладаг хүмүүс айлган 

сүрдүүлэх, оргож зугтсан тохиолдолд олж барьж авчирна хэмээн сүрдүүлэх эдгээр 

болно. 

 

Дүрэм журам, хяналт: 

Ажил олгогч болон түүнд тусалдаг хүмүүс таныг болон бусад ажилчдыг уг ажлын байрыг 

орхиж явах, зүй бус харьцааг мэдээлэх, гомдол мэдүүлэх, тусламж хүсэх зэрэг үйлдэлд нь 

хүндрэл учруулах зорилгоор хатуу дүрэм журам, хяналтыг тогтоож болзошгүй юм. Жишээ 

нь: 

 Ажлын байрыг орхихгүй байх  дүрэм журам, ажлын бус цагаар хаана явах 

явахгүйг  тогтоосон дүрэм, 

 Паспорт, виз, төрсний гэрчилгээ, бусад биеийн байцаалтаа өөртөө хадгалахыг 

хориглосон  дүрэм журам, 

 Хоол хүнс, нойр, эмнэлгийн тусламжаар хангахаас  татгалзах, 

 Гэр бүл, бусад ажилчид, ажлын байрнаас гадуурх хүмүүстэй  чөлөөтэй 

харилцахыг хориглох буюу саад учруулах, 

 

Хуурч мэхлэх: 

Ажил олгогч болон түүнд тусалдаг хүмүүс таныг хуурч мэхлэх арга хэрэглэж 

болзошгүй.Тухайлбал, 

 

 Ажиллах болон амьдрах нөхцөл, цалингийн талаар худал амлах,  
 Танд ямар ч эрх байхгүй гэж хэлэх, 

 

 

 
 

ЦАГААЧЛАЛЫН БУС ВИЗНИЙ ТУХАЙ 

 

Цагаачлалын бус виз гэж юу вэ? 

 
Цагаачлалын бус виз бол ажиллах, суралцах гэх мэт  тодорхой зорилгоор АНУ руу зорчиж 

тус улсад нэвтрэх хүсэлт гаргахыг зөвшөөрсөн АНУ-ын Засгийн газраас олгодог баримт 

бичиг юм. 

 

Цагаачлалын бус виз хоёр чухал үе шаттай. 

Үүнд: 

 

1. АНУ-ын хилийн чанад дахь Элчин 

сайдын яамд, Консулын газруудад 

виз мэдүүлэх, 

 

2. АНУ-д нэвтрэх боомт дээрх 

Цагаачлалын албаны байцаагчид 

визээ  үзүүлэх. 

 

Миний бичиг баримтын чухал хэсэг юу вэ? 

 

1. Виз. Паспорт дээр байх ба Таны гэрэл зураг, визийн дуусах хугацааг харуулсан 

байна. Визний тань хугацаа дууссан үед дахин виз авахаас нааш АНУ-д дахин 

орох боломжгүй. 

 

 Ажил эрхлэх визэн дээр таны АНУ дахь ажил олгогчийн нэрийг оруулсан байна. 

 

 Ажил эрхлэх визтэй хүн визэн дээр тэмдэглэсэн ажил олгогчоос өөр хэн нэгэнд 

ажиллах учиргүй. Учир нь танд олгогдсон виз бол зөвхөн виз мэдүүлэхдээ дурдсан 

ажил олгогчид хөдөлмөрлөх  ажлын зөвшөөрөл юм. Ховор тохиолдолд ажил 

олгогчоо сольж болдог. 

 

 Гэхдээ  энэ нь Таны хөдөлмөрийг мөлждөг  эсвэл, зүй 

бус харьцдаг ажил олгогчид  заавал 

үргэлжлүүлж ажиллах ёстой гэсэн үг 

биш юм. 

 
2.  I-94 хуудас. Таныг АНУ-ын хилээр 

нэвтрэн ороход  өгдөг энэхүү цагаан 

хуудсанд Таны тус улсад байх хугацааг 

тэмдэглэсэн байдаг.  

 

Энэ хуудсыг гээж үрэгдүүлж болохгүй! 

 

 

 

 

ЗӨВЛӨГӨӨ 

АНУ руу зорчихоос  өмнө чухал бичиг 

баримтууд, ялангуяа паспортынхаа 

визтэй хуудас,  ажлын гэрээ, бусад 

биеийн байцаалтыг хоёр хувилж, 

нэгийг нь нутагтаа  найдвартай хүнд 

үлдээх нь зүйтэй. АНУ-ын хилээр 

ороход тань өгдөг I-94 хэмээх цагаан 

хуудсыг  гээж үрэгдүүлсэн 

тохиолдолд хэрэглэхээр бодож мөн 

нэг хувийг авч   хамтад нь найдвартай  

1 8 

http://www.state.gov/g/tip/


 
 

АЖЛЫН БАЙРАНД ЭДЛЭХ ТАНЫ ЭРХҮҮД 
 
Танд олгосон визийн ангилалд хамааралтай таны эдлэх эрхүүд байдаг. Тэдгээр эрхүүдийг 

визийн ангилал  тус бүрээр дор дурдав. Үүнд: 

 

Гэрийн  үйлчлэгчийн А-3, G-5, В-1 ангиллын виз 

 Та хэрэв дипломатуудад (А-3), олон улсын байгууллагын ажилтнуудад (G-5) 

гэрийн үйлчлэгчээр ажиллах буюу өөр хэн нэгэнд В-1 визтэй гэрийн үйлчлэгчээр 

ажиллавал ажил олгогч тань АНУ-ын хуулийн дагуу Тантай хөдөлмөрийн гэрээ 

байгуулах ёстой. 

 

 Хөдөлмөрийн гэрээнд дараах заалтуудыг тусгасан байх шаардлагатай: 

- Ажил олгогч Таны паспорт, хөдөлмөрийн гэрээ, хувийн бусад эд зүйлийг тань 

авч хадгалахгүй байх, 

- Ажил олгогч тань АНУ-ын бүх хууль журмыг баримтлах тухай, 

- Таны хийсэн ажилд хэдий хэмжээний цалинг, ямар хугацаанд олгохыг  

тайлбарласан байх, 

- Таны ажлын байрны тодорхойлолт, долоо хоногт ажиллах цаг, баярын, 

амралтын, өвчний чөлөөтэй өдрүүдийг оруулсан байх. 

 

 Та гэрээний агуулгыг ойлгосон байх ёстой. Гэрээг Таны мэдэхгүй хэлээр хийгдсэн 

тохиолдолд итгэлтэй хэн нэгнээр өөрийн ойлгодог хэлээр тайлбарлуулах нь зүйтэй. 

Ойлгоогүй зүйл дээрээ гарын үсэг бүү зураарай! 

 

 АНУ-ын виз мэдүүлэхэд Консул хөдөлмөрийн гэрээ тань тус улсын хуульд 

нийцсэн эсэхийг нягтлах болно. Консулаас аливаа зүйлийг тээнэгэлзэлгүй асууж 

тодруулж болно. Консултай уулзахад  Таны ажил олгогч байлцах ёсгүй. 

 

 Таны эрхийг зөрчсөн хөдөлмөрийн гэрээнд гарын үсэг зурсан эсвэл ажил олгогч 

тань хөдөлмөрийн гэрээнд заасан үүргээ биелүүлэхгүй тохиолдолд энэхүү товхимолд 

дурдсан шууд утаснуудад яаралтай холбогдох хэрэгтэй. Энэ тохиолдолд эрхийг тань 

тайлбарлаж өгөх хуульчийг Танд олж өгөх болно. 

 

Тусгай мэргэжлийн ажил эрхлэх Н-1В болон Н-1В1 виз 

 Тусгай мэргэжлийн ажил эрхлэх эсвэл загвар өмсөгчөөр ажиллахаар АНУ-д 

ирж байгаа бол өөрийн эрх болон ажил олгогчоо солихтой холбогдсон 

нэмэлт мэдээллийг www.Travel.State.gov сайтаас үзэж болно. 

 
       Хөдөө аж ахуйн түр ажилчны Н-2А виз  

 Та хэрэв хөдөө аж ахуйн түр ажилчин бол ажиллах  нөхцлийг  бичгээр 

заасан тодорхойлолтыг ажлын эхний өдрөөс хэтрэлгүй Танд өгөх ёстой. 

Түүнд таны цалин, хангамж, хөдөлмөрийн хөлсийг ажилласан цаг, эсвэл 

хийснээр тооцсон ч төрөөс тогтоосон хөдөлмөрийн хөлсний доод хэмжээ 

болон түүнээс дээгүүр цалинг та авах ёстой. 

 

 

 

 

 

 
 

 Түргэн тусламж: Түргэн тусламж шаардагдсан үед 911 дугаарын утсаар тусламж 

дуудна. 

- Таны зардлыг төлж болох тул   ажил олгогчдоо аль болох түргэн мэдэгдэх, 

тэгснээр ажил олгогч тань шаардлагатай бичиг баримтуудыг бүрдүүлэх болно. 

- Эмчид буюу эмнэлэгт үзүүлж байх үедээ өөрийн өвчин, осол гэмтлийн талаарх 

бичиг баримтуудын хуулбарыг  авах нь зүйтэй. 

 

1. Үйлдвэрчний эвлэлд элсэх, эвлэлдэн нэгдэх эрх 

 Цөөн тохиолдлыг эс тооцвол АНУ-ын холбооны хуулийн дагуу  тус улсад 

цагаачлалын статусаас үл хамааран бүх ажилчид үйлдвэрчний эвлэл байгуулах, 

мөн элсэх эрхтэй. Ингэсний хариуд ажил олгогч таны эсрэг ямар нэгэн арга 

хэмжээ авах ёсгүй. Тиймээс танд дараах эрхүүд бий. Үүнд: 

-  Цалин, ажлын нөхцлөө сайжруулахын тул бусад ажилчидтай эвлэлдэн нэгдэх, 

- Нийтийн жагсаал, цуглаанд оролцох, үг хэлэх, 

- Үйлдвэрчний эвлэл болон ажилчдын бусад байгууллагад элсэх. 

 

2. Тухайн мужийн хуулиар хамгаалуулах таны эрхүүд 

 Энэхүү товхимолд дурдсан шууд утсанд холбогдож өөрийн ажиллаж буй муж 

улсад мөрддөг таны эрхийн талаарх хуулийн мэдээлэл өгөх байгууллагуудад 

хандах хэрэгтэй. 

 

3. Дарамттай ажлын нөхцлийг орхих эрх 

 

 Ажил олгогч нь дарамталж байгаа ажлын байранд заавал  үлдэж ажиллах 

шаардлагагүй. 

 

 АНУ-д ажил эрхлэх визээр ирээд ажлын байраа орхисон тохиолдолд виз тань 

хүчингүй болно.Гэвч визийн ангиллаас хамааран Та визний ангилал болон ажил 

олгогчоо өөрчилж болох ба түүнчлэн 

шүүхэд зарга мэдүүлэхийн тулд АНУ-д 

хууль ёсоор үлдэж байх  боломж бий. 

 

 Та ажиллаж байх явцдаа ажил олгогчийнхоо 

эсрэг  албан ёсоор зарга үүсгэж мөн болно. 

Эрхээ эдлэхийг хүссэн ажилчдаа залхаан 

шийтгэхийг оролдсон ажил олгогчийн эсрэг 

хэд хэдэн төрлийн, хатуу шийтгэл АНУ-д 

байдаг. 

 

 Ажил олгогчтойгоо  харьцахад бэрхшээлтэй 

байгаа  бол энэхүү товхимолд дурдсан шууд утаснуудад холбогдоорой. Тэдгээр 

байгууллага тантай ярилцаж, боломжтой арга замуудыг зөвлөх байгууллагуудтай 

таныг холбож өгнө. 

 

 

 

 

 

 

ЗӨВЛӨГӨӨ 

АНУ-д та өөрийн эдлэх 

эрхүүдтэй, ба тэдгээрийг 

танаас хэн ч булааж үл 

чадна.Танд туслах олон зуун 

байгууллага бий. Эрхээ 

хамгаалахын тулд дэмжлэг 

хүсэхээс бүү шантраарай. 

Зөвлөгөө 

Ажил олгогчийн зүгээс 

танд гаргасан аливаа 

зүй бус үйлдэл бүрийг 

тэмдэглэх төдийгүй 

гэрч болох хүний нэр 

утасыг бичиж авч байх 

нь зүйэй. 

 

 
 

 Ажил олгогч ижил ажил хийж гүйцэтгэсэн ажилчдад ижил адил хөлс олгохоос 

гадна  ажилчдаа  хүйс, үндэс, угсаа, арьсны өнгө, шашин шүтлэг, хөгжлийн 

бэрхшээлтэй эсэхийг үл харгалзан ижил нөхцөлд ажиллуулах ёстой. 

 

 Ажил олгогч англи хэлээр ярих чухал шаардлагагүй тохиолдолд Таныг зөвхөн 

англи хэлээр ярь гэж тулгах ёсгүй. 

 

4. Эмэгтэй ажилчны эрх 

- Таныг эмэгтэй эсвэл жирэмсэн гэж үзэн ажил 

олгогч тань бусдаас өөрөөр буюу ялгаварлан 

харьцах ёсгүй. Ингэх нь хүйсээр ялгарварласан 

хэрэг болно. Та эрэгтэй, эмэгтэй хэн ч байсан 

ажил олгогч бэлгийн дарамт учруулах ёсгүй. 

Таны ажил олгогч дараах зүйлсийг хэзээ ч хийх 

ёсгүй. 

- Хурьцал  үйлдэхийг  шахаж шаардах, 

- Таны биед зүй бусаар хүрэх, 

- Хүйсийн хувьд ялгаварласан болон дайрч 

доромжилсон үг хэлэх, хашгирч зандрах. 

 

5. Эрүүл, аюулгүй ажлын байранд хөдөлмөрлөх эрх 

 Бүх ажилчин  аюулгүй, эрүүл нөхцөлд ажиллах эрхтэй. 

- Орон сууц: Ажил олгогч орон сууцаар хангах  тохиолдолд цэвэр, аюулгүй, бат бөх 

барилга байгууламж байх шаардлагатай. 

- Ариун цэврийн өрөө: Ариун цэврийн өрөө нь цэвэр, хүртээмжтэй байх ёстой. 

- Зөөврийн ус: Хөдөө аж ахуйд ажиллаж байгаа тохиолдолд ихэнх нөхцөлд Та уух,  

гараа угаах цэвэр усаар хангагдах эрхтэй. 

- Ажлын байран дахь өвчлөл, осол гэмтэл: ажлын байранд өвдөх буюу бэртэж 

гэмтэхэд эмнэлгийн тусламж үйлчилгээ авах эрхтэй. Ихэнх тохиолдолд эмнэлгийн 

тусламж  үйлчилгээг үнэ төлбөргүй авахаас гадна гэмтэлтэй байсан хугацааны 

цалингийн тодорхой хувийг авах эрхтэй. 

 

 Хортон шавьжны хор, химийн хортой бодистой ажиллахад: 

- Шавьжны хор, химийн бодистой ажилласны дараа цэвэр усаар гараа угаах эрхтэй. 

Ажлын эхний 5 өдөр химийн хортой бодистой ажиллах аюулгүй ажиллагааны 

сургалтад хамрагдах ёстой. 

- Шавьжны хоронд санамсаргүй байдлаар өртөхгүйн тулд ажил олгогч   хэдийд, 

хаана шавьжны хор цацсанаа танд хэлж байх ёстой. Шавьжны хор хэрэглэсэн 

газарт ажилчид болон бусад хүн байх ёсгүй.  

- Хамгаалалтын хувцас хэрэглэл (нөмрөг, амны хаалт, амьсгалын аппарат) хэрэглэх 

зайлшгүй шаардлагатай хор хутгах, цацах тохиолдолд ажил олгогч танд цэвэр, 

бүрэн бүтэн тоног хэрэглэл олгох шаардлагатай.  
 

 

 
 

 Та АНУ-д нийгмийн даатгал түүнчлэн нутагтаа ажилд зуучлагчийн хураамж 

төлөх шаардлагагүй. 

     

 Ажил олгогч таныг цэвэр, аюулгүй  орон сууцаар үнэгүй хангах үүрэгтэй. 

 

 Ажил олгогч Танд өөрийн эх орноос ажиллах газарт хүрч очсон замын 

зардлыг гэрээт хугацааны талыг өнгөрмөгц нөхөж олгохоос гадна гэрээт 

хугацаа дуусмагц буцах замын зардлыг тань мөн төлөх ёстой. 

 

 Гэрээний эхний хагаст АНУ-ын иргэн ажилчнаар таныг солихоос бусад  

тохиолдолд Та гэрээнд заасан ажлын хугацааны наад зах нь ¾ т ажлаар 

хангагдсан байх эрхтэй. 

 

Хөдөө аж ахуйн бус түр ажилчны Н-2В виз 

 

 Та хэрэв хөдөө аж ахуйн бус түр ажилчин бол хуулиар тогтоосон 

хөдөлмөрийн хөлсний доод хэмжээ болон түүнээс дээш цалин авах эрхтэй. 

Таны ажлын хөлсийг цагаар эсвэл  гүйцэтгэсэн ажлын тоо хэмжээгээр 

тооцоход аль алинд нь  эл зарчмыг баримтлах ёстой. 

 

 Гэрээний хугацаа дуусахаас өмнө  ажил дууссан, таны ажлын гүйцэтгэлээс 

үл хамаарах бизнесийн шалтгаанаар ажлаас халагдсан тохиолдолд ажил 

олгогч таны буцах замын зардлыг хариуцна. 

 

 Тухайн нутаг дэвсгэрт АНУ-ын ажилчдад мөрдөгддөг  ажлын нөхцөл 

боломжоор Та мөн адил хангагдах эрхтэй. 

 

 Та өөрийн оронд ажилчин элсүүлэгчид хураамж төлөх ёсгүй. 

 

Солилцооны  хөтөлбөрийн  J-1 виз 

 

 АНУ-ын Засгийн газрын тэтгэлэгт солилцооны хөтөлбөрт хамрагдахаас 

бусад тохиолдолд хөтөлбөрийн үргэлжлэх хугацаа наад зах нь гурван 

долоо хоног байх ёстой. Энэ ангиллын виз мэдүүлэхэд  солилцооны 

төрөл, хөтөлбөрийн хугацааг заасан DS-2019 хэмээх үндсэн баримт 

бичгийг хавсаргах шаардлагатай. Солилцооны хөтөлбөрийн төрлөөс 

хамаарч хугацаа, нөхцлийг хамарсан бусад баримт бичиг, гэрээг 

шаардаж болно. 

 

 Таны зуучлагч байгууллагын зар сурталчилгаа нь солилцооны 

хөтөлбөрийн холбогдох зардал, нөхцөл, шаардлагуудыг тодорхой 

мэдээлэх ёстой. түүнчлэн зуучлагч байгууллага нь танд чиг баримжаа 

олгож, дараах мэдээллээр хангах шаардлагатай. 

 

 

 

 

 

     АНХААР! 

Ажил олгогч  цалинг чинь барьцаалж аливаа зүйлийг хийлгэх, аль нэг тийш 
нь явуулах түүнчлэн эх орон луугаа буцаж явахыг ч танд тулгах эрхгүй. 

Зөвлөгөө 

Ажилласан бүх цагаа 

бүртгэж тэмдэглэж  байх 

хэрэгтэй. Ажилласан 

өдөр, цаг, хэчнээн 

хэмжээний цалин авсан, 

ямар шалтгаанаар, хэдийг 

суутгуулсанаа тэмдэглэж 

бичиж байх  нь зүйтэй. 

 
- J-1 хөтөлбөр болон таны хамрагдаж байгаа  тодорхой хөтөлбөрийн талаарх 

дэлгэрэнгүй мэдээлэл, тэдгээрийн журам; 

- АНУ руу хэрхэн зорчих болон хилээр нэвтрэх тухай; 

- Орон байрны хангамж; 

- Хураамж, өртөг, түүний дотор амьжиргааны зардал, эрүүл мэнд болон даатгалын 

зардал; 

- АНУ-ын амьдрал, ёс заншил; 

- АНУ дахь спонсор байгууллагын хаяг, хариуцах хүний нэр, утас; 

- Төрийн департаментын Солилцооны хөтөлбөрийн албатай холбоо барих утас, 

хаяг; 

- Төрийн департаментын Солилцооны хөтөлбөрийн  товхимол; 

 

 Зуны ажил аяллын хөтөлбөрт оролцохоор ирээд, урьдчилж оноосон ажлын 

байргүй тохиолдолд ирснээс  хойшхи эхний 7 хоногт ажлын байр олоогүй бол 

таны спонсор байгууллага ажил олоход тань туслах ёстой. Таны цалин 

хангамж Америк ажилчдын нэгэн адил байх ёстойг анхаарна уу. 

 

 Сургалтын болон дадлагын J-1 визтэй тохиолдолд: 

- Таны спонсор байгууллага тантай биечлэн, утсаар эсвэл вэб камераар 

ярилцлага хийх ёстой. 

-  Спонсор байгууллага тань таны виз  мэдүүлэхээс  өмнө 

сургалтын/дадлагын ажлын тань төлөвлөгөөг (Маягт DS-7002) гаргаж 

өгсөн байх ёстой. Энэхүү маягтанд  сарын тэтгэлгийн хэмжээ, 

хөтөлбөрийн хүрээнд явагдах сургалтын зорилго зэргийг бичгээр 

дурдсан байх шаардлагатай. 

- Спонсор байгууллага нь таны төлөх төлбөр, хураамж, АНУ-д амьдрах 

өртөг зардлын тооцоог танд бичгээр мэдээлсэн байх ёстой. 

- Таны сургалт/дадлагын хөтөлбөр долоо хоногт наад зах нь 32 цаг 

үргэлжлэх ёстой. 

- Та хэрэв хөдөө аж ахуйн салбарт суралцаж/дадлагажиж байгаа бол 

ажлын нөхцөл, цалингийн хэмжээ нь АНУ-ын Засгийн газраас хөдөө аж 

ахуйн ажилчдад тавигддаг шаардлагатай дүйцэж байх ёстой. 

 

 Спонсор байгууллага тань таны эрүүл мэндийн даатгалыг төлөхгүй ч эрүүл 

мэндийн даатгалд хамрагдсан байхыг тань хариуцах үүрэгтэй. 

 Та хэрэв АНУ-д ажиллаж байгаа бол Нийгмийн даатгалын дугаар авсан байх 

хэрэгтэй бөгөөд уг дугаараар таны ажил олгогч татвар төлөлтийг тань 

мэдүүлж байх ёстой. 

 Та хэрэв гэр бүлийн хүн,  бага насны хүүхдүүдээ J-2 визээр авчирсан бол тэд 

танд санхүүгийн байдлаар туслахаас бусад зорилгоор ажиллах зөвшөөрөл 

хүсэж болно. 

 
 

 
 

Визний Ангиллаас Үл  Хамаарах таны Эрхүүд 
 

Танд визний ангиллаас үл хамаарах олон төрлийн эрх бий. Эдгээр эрх тань хэрэв 

зөрчигдвөл хууль сахиулах байгууллагад мэдээлж болно. Түүнчлэн хариу шийтгэлээс 

эмээлгүйгээр хохирлоо нөхөн төлүүлэхээр шүүхэд зарга мэдүүлж болно. 

 

1. Хариу шийтгэл, залхаалтад өртөхгүй байх таны эрх  

 Эрхээ эдлэх шаардлага тавьсны тань төлөө ажил олгогч таныг цагаачлалын алба 

болон цагдаад мэдэгдэнэ гэж сүрдүүлэх мэтээр шийтгэх ёсгүй. Ажил олгогч тань 

сүрдүүлбэл нэн даруй туслалцаа хүсэх хэрэгтэй. Таны аюулгүй байдал юунаас ч 

чухал гэдгийг  ямагт санах хэрэгтэй. 

 

2. Цалин хөлсөө авах эрх 

 Та  өөрийн хийсэн ажилдаа тохирсон хөлсийг АНУ-ын ажилчдын нэгэн адил авах 

эрхтэй. 

 

 Та наад зах нь Засгийн газраас тогтоосон хөдөлмөрийн хөлсний доод хэмжээ буюу 

цагт 7.25 ам. долларын хөлсийг АНУ-ын ажилчдын нэгэн адил авах эрхтэй. 

Түүнчлэн дараах зүйлийг шалгах хэрэгтэй. Үүнд: 

- Таны ажиллаж буй муж  улсын цалингийн доод хэмжээ хэд байдгийг шалгаад 

хэрэв дээрхээс илүү бол илүүг авах эрхтэй. 

- Хөдөлмөрийн гэрээний дагуу ажил олгогч  танд илүү өндөр цалин олгохоор байж 

болно. 

 

 АНУ-ын ихэнх ажилчин долоо хоногт дөчин цагаас     илүү  ажилласан 

тохиолдолд ердийнхөөс  бүтэн хагас ахиулсан хэмжээгээр цалин авах эрхтэй 

байдаг. Жишээ нь цагт 10 ам. долларын цалин авдаг гэж 

үзвэл долоо хоногт 40 цагаас хэтэрсэн цаг 

тутамд 15 ам долларын цалин олгоно гэсэн үг 

юм. 

 

 Ажил олгогч таны цалингийн чекнээс 

мөнгө авбал түүнийг суутгал гэж нэрлэх 

бөгөөд үндсэн цалингийн хэмжээг 

буурахад хүргэж буй суутгалыг хууль бус 

гэж үзнэ. Жишээ нь ажил олгогч орон сууц, 

ихэнх дүрэмт хувцас, аюулгүйн тоног 

хэрэгсэл, шинэ ажилчин элсүүлсний хураамж 

(визний зарим ангилалд орон сууцыг үнэгүй 

хангахаар заадаг) зэргийг цалингаас суутгах ёсгүй. 

 

3. Ялгаварлан гадуурхагдахгүй байх эрх 

 Ажилчны хувьд  та ажлын байранд хүйс, яс үндэс, иргэншил, шашин, хөгжлийн 

бэрхшээл зэргээс болж зүй бус  харьцааны золиос болох, гадуурхагдахгүй байх 

эрхтэй. 

Визний ангиллууд, АНУ-д нэвтрэх журмын талаар нэмэлт мэдээллийг 

АНУ-ын Төрийн департаментын цахим хуудаснаас үзэж болно: 

www.Travel.State.gov 
 

http://www.travel.state.gov/

